
UDAKO GOMENDIOAK  - ERDIKO KAIERA

� 252013KO UZTAILAREN 28A

BERTSOEN DENBORALDI BETEA da
uda. Aurtengoa, gainera, udazke-
nean abiatuko den Euskal Herri-
ko Txapelketaren aurredenboral-
dia izaki, sasoian jartzeko
probaleku ere izango dira festeta-
ko era guztietako saioak: errima
eta teknika finduak, doinu eta
neurri bereziak eta gainerako txi-
ribueltak entzuteko aukera ugari-
tuko da, entzuleen gozagarri. Per-
len atzetik plazaz plaza ibiltzen
diren entzule finen agendetan
urteroko hitzordu diren saioen
hautaketa bat duzu hemen: 

� Abuztuko ostegun guztietan
Hazparnen. Bob's Beer ostatuan
19:30etatik landa. Aldiro bi ber-
tsolari ezberdin.
�  Abuztuak 1, Erromon. Urte-
roko jaialdia, Santa Eugenia pla-
zan 20:30tan: Andoni Egaña,
Unai Iturriaga, Onintza Enbeita
eta Imanol Uria. Herriko jaietan
bertso poteoa ere egiten da urte-
ro; aurten 3an izango da,
17:00etan Santa Eugenia plazatik
hasita: Jone Uria eta Gorka Osto-
laza ariko dira.
�  Abuztuak 3, Beran. Triki
poteoa kalez kale, 12:00etan Herri-
ko plazatik hasita. Bertsotan Maia-
len Lujanbio eta Amets Arzallus
ariko dira.
�  Abuztuak 4, Larraulen. Plaza
bete jende biltzen duen festetako
jaialdian Maialen Lujanbio, Amets
Arzallus, Uxue Alberdi eta Iker
Zubeldia entzungai, 18:00etan.
�   Abuztuaren 5etik 9ra, Gastei-
zen. Andra Mari Zuriaren festetan,
egunero egiten da lau bertsolariko
jaialdia Aiotz plazan, 13:30tan.
Adibidez, abuztuaren 6an Andoni
Egaña, Ruben Sanchez, Orlando
Arreitunandia eta Julio Soto ariko
dira. Haurrentzat ere izango da
emanaldirik, abuztuak 9an,

12:30etan Ama Birjin Zuriaren pla-
zan: "Bikokote" bertso antzerkia.
�  Abuztuak 6, Zumaian. Bi arre-
ba emanaldi berezia, 20:00etan
Aita Mari aretoan. Andoni Egañak
eta Xabier Lizaso pianojoleak
Chopin eta Xenpelarren arrebak
ekarriko dituzte oholtzara.
�  Abuztuak 7, Aian. Zale amo-
rratuen urteroko  saioa dema-pla-
zan 22:00etan. Xebastian Lizaso,
Andoni Egaña, Maialen Lujanbio,
Amets Arzallus, Xabi Paya, Iker
Zubeldia eta Arkaitz Estiballes
ariko dira nor baino nor.
�   Abuztuak 12an, 14an eta
16an, Donostian. Aste Nagusiko
jaialdiak, 12:00etan Easo plazan.
Horien artean, 14an Maialen
Lujanbio, Jon Maia, Alaia Martin
eta Unai Gaztelumendi ariko dira.
Hauez gain, 14an musikarekin
jolasten duen "Bat Batean" ema-
naldi berezia eskainiko dute Oskar
Estangak eta Odei Barrosok,
23:30etan Konstituzio Plazan.
�  Abuztuak 13, Leitzan. Feste-
tako jaialdia egingo da plazan
18:00etan. Julen Zelaieta, Maialen
Lujanbio, Agin Rezola eta Anjel
Mari Peñagarikano ariko dira.
�  Abuztuak 15, Gernikan. Anfi-
teatroan, 19:00etan hasita. Julio
Soto, Erika Lagoma, Uxue Alber-
di eta Xabier Enbeita.
�  Abuztuak 15, Zizurkil Goian.
30 urtetik gora dituen saioa, fron-
toian 23:00etan. Jexux Mari Irazu,
Amaia Agirre, Andoni Egaña,
Maialen Lujanbio, Amets Arzallus

eta Jon Maia ariko dira kantuan
eta hamaikagarrenez, Igotz
Alkorta gai jartzen.
�  Abuztuak 17, Laudion. "Ez
da kasualitatea" generoa kantagai
duen emanaldi musikatu berezia.
21:00etan txosnagunean ariko
dira Uxue Alberdi, Ainhoa
Komas, Onintza Enbeita eta Izar
Mendiguren.
�  Abuztuak 18, Donamarian.
Egun pasa berezienetakoa. Herri
bazkaria izango da urtero legez
frontoian eta bazkalondoan
komentura joango dira denak
mojak bisitatzera. Ez dute lehen
aldia Amets Arzallus eta Aitor
Mendiluzek. Mojek petrilaz bes-
talde kantu batzuk eta pastak
eskaintzen dituzte.
�  Abuztuak 18tik 25era, Bilbon.
Aste Nagusiko festetako saioak
egunero 13:00ean Santiago Pla-
zan. Lehen egunean Odei Barro-
so, Oihana Bartra, Xabier Silveira
eta Iratxe Ibarra ariko dira. 
�  Abuztuak 24, Hondarribian.
Santiago plaza bete biltzea espero
da 20:00etan, Sustrai Colina, Alaia
Martin, Aitor Mendiluze eta Aitor
Sarriegi entzutera.
�  Abuztuak 31, Larrabetzun.
Xabier Amuriza eta Xabi Paya
librean, 13.00ean hasita.
�  Abuztuak 31, Erandion. Uda-
letxeko plazan 20:00etan entzungai
Beñat Vidal, Igor Elortza, Amets
Arzallus eta Miren Amuriza. n

Estitxu Eizagirre

Herriz herri,
bertso egarri

